
ద్వితీయాశ్వాసము

		
శ్రీమదహోబలతీర్థ

గ్రామణి శ్రుతికామినీశిఖాముణి కరుణా

ధామ జగదవనవిహిత

స్థేమ దురితకరటిసింహ శ్రీనరసింహా.

	వ.	
దేవా రోమహర్షణుండు మహర్షుల కిట్లనియె. అట్లు పుట్టి హిరణ్యకశిపుహిరణ్యాక్షు

లనుపేళ్లఁ బ్రసిద్ధివహించిన యయ్యిద్దఱు దైత్యులయందును నగ్రజుండు.



	 2







	సీ.	
కనుబింకపుఁగింకఁ గలుగువేఁడిమియెల్ల నొక్కటియై యొడ లొత్తె ననఁగఁ

కఱకుఁ బ్రల్లదమునఁ గల్గుపోఁడిమియెల్ల నచ్చ మై తెగఁబొడ వయ్యె ననఁగఁ

గటిక యై తనరారుగర్వంబునకుఁ గల చేగ యెల్లను రూపు చెందె ననఁగ

వెగ్గలంబై పేర్చు వీరంబునకుఁ గలపసిక యెల్లను మేను వడసె ననఁగఁ



	 







	గీ.	
బ్రళయకాలదహనుఁ బాటించుదొర యనఁ, జండదండధరునిసఖుఁ డనంగఁ

దేజరిల్లె నైజతీవ్రమానమన హి, రణ్యకశిపుఁ డపశరణ్యరిపుఁడు.



	 3







	మహాస్రగ్ధర.	
తనదోర్దర్పంబు తెల్పం దలచి సరభసోత్పాతదిగ్దంతిదంత

ధ్వనితబ్రహ్మాండవాద్యోత్తరళితగతులం దారతారౌఘముక్తా

జనితప్రాలంబరాకాశశధరకలికచ్ఛత్రుఁ డై మేరుసింహా

సన మెక్కం జూచు దైత్యేశ్వరుఁ డతులనిజైశ్వర్యవిఖ్యాతి నొప్పన్.

	ఆ.	
అసురు లనినఁ జంప నలుగు నవ్యాహారు, లనిన నోరికళ్లు గొనఁగఁ దలఁచుఁ

ద్రిదివరాసు లనిన నదుమంగఁ జూచుఁ బా, తాళమునకు దేవతల నతండు.



	 5







	క.	
ద్వేషించు నాగమంబుల, రోషించున్ ధర్మపదనిరూఢస్థితికిన్

బోషించు మత్సరోద్ధతి, భూషించు మదాతిరేకమునఁ జరితంబున్.



	 6







	వ.	
ఇట్లు ప్రకృతిపారుష్యదూష్యప్రకారుం డగుచు నయ్యసురవకుండు సంతతెశ్వర్య

విహారంబుల వర్తిల్లుచుండి తనమనంబున నొక్కనాఁ డిట్లు వితర్కించు.



	 7







	చ.	
అమరులతల్లికంటెను మదంబ వరిష్ఠ త్రిలోకరాజ్యభో

గములును నాక యోగ్యములు గాని నిలింపుల కెట్లు గల్గు ను

		 ఈ పేజీలో చివరి మార్పు 10 మే 2021న 21:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

